
యాలింగమును శిష్యుహస్తాంబుజమునఁ - గీలించి నీవిందుఁ గృపతోడ నుండు 

మని దేవుఁ బ్రార్థించి యతని కర్పించి - వినయస్థుఁడగు శిష్యు వీక్షించి నీకుఁ

బ్రాణలింగ మితండు భావించి యెపుడుఁ - బ్రాణపదంబుగాఁ భజియింపుచుండు 

ధరియింపు మేప్రమాదము లేకయుండ - ధరియింపఁగాఁ బ్రమాదము వచ్చెనేని

ప్రాణపరిత్యాగ మర్హంబు సుమ్ము - ప్రాణలింగులకని పదిలంబుపరచి 

సుహితాంగలింగైక్య శోభనక్రియల - సహజైక్యసత్యప్రసాదాంగుఁ జేసి 

సహజవాయుప్రాణసంబంధ మణఁచి - విహితలింగప్రాణవిశ్వాసుఁ జేసి 

యమలాత్మఁ జిజ్జ్యోతియందు సంధించి - విమలతత్త్వార్థవివేకంబు నొసఁగి 

యిద్దజీవన్ముక్తిహేతువై తనరు - శుద్ధశైవరహస్యసూక్తులఁ దెలిపి 

స్వాదుస్వకీయప్రసాదంబు నొసఁగి - వేదోక్తసద్భక్తివేత్తఁ గావింప 

నూహించి గురువాక్యమోలి శిష్యుండు - దేహభావములఁ దద్దేవు ధరించి 

ఘనుని నిత్యుని సర్వగతునిఁ గేవలుని - యనుపమ శివుని జ్ఞానానందమయుని 

నాదాత్ము నీశ్వరు నైర్గుణ్యమూర్తి - నాదిమధ్యరహితు ననుపమ సూక్ష్మ 

తనుని షట్త్రింశదుత్తరతత్త్వవర్తిఁ - యగుఁ బరాత్త్పరతరుఁబ్రహ్మస్వరూపు 

నిట్టిలింగముఁ దన కిచ్చి రక్షించి - నట్టి శ్రీ గురునాథునంఘ్రిపద్మములు 

తన శిరంబున నిరంతరమును బాదు - కొనియుండ భావించికొనుచు శిష్యుండు 

నా గురునాథుని నా లింగమూర్తి - నా గురుప్రతిబింబమగు జంగమంబు 

వరుసతో నేకభావంబుగాఁ దెలిసి - స్థిరభక్తియుక్తిఁ బూజింపుచునుండె



-వీ.దీ.బో. 46 - 47. 





 

వీరశైవమునకు లింగధారణము బీజము; లింగభక్తి శక్తి; గురులింగజంగమప్రసాదము కీలకము. శైవము ప్రాచీనవైదికమార్గమునఁ గర్మలను, వర్ణాచారములను నాశ్రయించుచు వృద్ధిని బొందినది. వీరశైవము కర్మసంస్కారములను, జాతిభేదములను నిరసించుచు, లింగధారణదీక్షను శాసించుచు, శైవమునకు నూతనచైతన్యమును గలుగఁజేసినది. ఇష్టలింగారాధనము కైవల్యమునకు సాధనము గాఁగలవిధమును వీరశైవ ముపదేశించుచున్నది. 




పరికింప నీ కళఁ బరమేశుఁ డండ్రు - గరిమతో నాదాత్మకం బండ్రు దీని 

నదియె పో పరశివుం డన్న యతండు - నదియె మహాలింగ మన నున్న యాతఁ



 










[image: ]

[image: ]

"https://te.wikisource.org/w/index.php?title=పుట:బసవపురాణము_(పాల్కురికి_సోమనాథుఁడు).pdf/30&oldid=313607" నుండి వెలికితీశారు


				
			

			
			

		
		
		  
  	
  		 
 
  		
  				Last edited on 5 అక్టోబరు 2020, at 00:10
  		
  		 
 
  	

  
	
			
			
	    Languages

	    
	        

	        

	        ఈ పేజీ ఇతర భాషలలో లేదు.

	    
	
	[image: వికీసోర్స్]



				 ఈ పేజీలో చివరి మార్పు 5 అక్టోబరు 2020న 00:10కు జరిగింది.
	అదనంగా సూచించని పక్షంలో పాఠ్యం CC BY-SA 4.0 క్రింద లభ్యం



				గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	వాడుక నియమాలు
	డెస్కుటాప్



			

		
			








